
Аннотация: Ҳуқуқий онг бу жамиятда кишиларнинг ҳуқуқ тўғрисидаги 
қарашларидир, чунки ҳуқуқий нормалар жамиятнинг иқтисодий, сиёсий ва маданий 
ҳаётида кишилар ўртасида турли ижтимоий муносабатларни тартибга солишда муҳим рол 
ўйнайди. Ҳуқуқ нормалари билан ижтимоий муносабатларни тартибга солишда ҳуқуқий 
онг яъни кишиларнинг ҳуқуқни билишлари, ҳуқуқ нормаларини бажаришлари катта 
аҳамиятга эгадир, мазкур мақолада муаллиф ҳуқуқий онгсиз ҳуқуқий маданиятга эришиб 
бўлмайди деб изохлаб берган.  

Таянч иборалар: шахс, фуқаролик жамият, ҳуқуқий  онг, ҳуқуқий маданият, 

ҳуқуқий ижтимоийлашув. 

 

Шахс ҳуқуқий онги ва ҳуқуқий 
маданиятини шаклланишида ҳуқуқий 
ижтимоийлашув ниҳоятда муҳим аҳамият 
касб этади. Шахс ўзининг жамиятда 
тутган ўрни, ижтимоий муносабатлар 
тизимидаги ролини англаб етиши ва 
тўғри баҳолай олиши унинг ижтимоий, 
ҳуқуқий муносабатлар онтологияси ва 
ўзига хос қонуниятлари ҳақида билим ва 
тасаввурга эга эканлиги билан паралел 
равишда шаклланиб, ривожланиб боради. 
Шахс ҳуқуқий ижтимоийлашуви умумий 
ижтимоийлашув жараёнинг таркибий 
элементи сифатида намоён бўлади. Яъни 
жамиятда ўрнатилган қоидалар, 
меъёрлар, қадриятлар тизимини 
ўзлаштириб бориш жараёнида шахснинг 
ҳуқуқий ижтимоийлашуви ҳам содир 
бўлади. У индивиднинг шахс сифатида 
шаклланиб боришида муҳим аҳамият 
касб этиш билан биргаликда, шахснинг 
фуқаролик позициясини, жамиятда содир 
бўлаётган воқеа ҳодисаларга нисбатан 

муносабатини шаклланишида ҳам ўзига 
хос ўрин тутади.  

Жамиятда ҳуқуқий онг ва 
ҳуқуқий маданиятни юксалтириб бориш 
қонун устуворлигини таъминлаш ва 
қонунийликни мустаҳкамлашнинг энг 
муҳим шартларидан бири ҳисобланади. 

Сўнгги йилларда миллий ҳуқуқ 
тизимини тубдан ислоҳ қилиш, жамиятда 
ҳуқуқий маданиятни шакллантириш 
ҳамда малакали юридик кадрларни 
тайёрлаш борасида сезиларли ишлар 
амалга оширилди. 

Шу билан бирга, инсон ҳуқуқ ва 
эркинликларига ҳурмат муносабатини 
шакллантиришга, аҳолининг ҳуқуқий 
онги ва ҳуқуқий маданиятини 
юксалтиришга, жамиятда фуқароларнинг 
ҳуқуқий саводхонлиги даражасини 
оширишга тўсқинлик қилувчи бир қатор 
муаммо ва камчиликлар сақланиб 
қолинмоқда. 

Хусусан, ҳуқуқий маданиятни 
юксалтиришда, энг аввало, ҳуқуқий 

таълим ва тарбия борасидаги ишлар 
тизимли ва узвий олиб борилмаяпти. 
Узоқ йиллар давомида бу масала ҳуқуқни 
муҳофаза қилувчи органлар ва айрим 
давлат органларининг иши сифатида 
қараб келиниб, бунда оила, маҳалла ва 
фуқаролик жамияти бошқа 
институтларининг иштироки етарлича 
таъминланмаган. 

Ёшларнинг ҳуқуқий тарбиясига 
салбий таъсир кўрсатувчи омилларга 
нисбатан ҳуқуқий иммунитетни 
шакллантириш, ҳар бир шахсда 
қонунларга ва одоб-ахлоқ қоидаларига 
ҳурмат, миллий қадриятларга садоқат, 
ҳуқуқбузарликларга нисбатан 
муросасизлик ҳиссини уйғотиш ишига 
комплекс тарзда ёндашилмади. 

Аҳолининг ҳуқуқий 
билимларини оширишга доир 
вазифаларнинг умумий тусда 
белгиланганлиги ҳамда уларни амалга 
оширишнинг аниқ таъсирчан механизми 
мавжуд эмаслиги жамиятда ҳуқуқий 
маданиятни юксалтириш борасидаги 
ишларнинг самарасиз олиб 
борилаётганлигини кўрсатади. 

 

Онг – объектив воқеликни 
инъикос эттиришнинг фақат инсонгагина 
ҳос бўлган олий шакли, инсоннинг 
дунёга ва ўз-ўзига  фаол муносабати 
усули. Онг – воқеликнинг инсон онгида 
мақсадга мувофиқ, фаол, мазмунли 
инъикос этишидир. Бундай муносабат 
усули кишиларнинг бутун ижтимоий-

тарихий тараққиёт мобайнида эгаллаб 
келган тарихий тажрибаси мобайнида 
такомиллашиб келган. Онг – инсон мияси 
фаолиятининг маҳсули. Онг – инсоннинг 
руҳий ҳолати. Инсон мияси 
инсониятнинг бутун тарихий тараққиёти 

мобайнида такомиллашиб борган. Инсон 
тирикчилигини таъминлаш учун меҳнат 
қилишга, онгли фаолият юритишга 
мажбур бўлган. Демакки, онг ва тафаккур 
инсоннинг ижтимоийлашувининг асосий 
сабабларидан биридир. Ҳуқуқий 
маданият ва ҳуқуқий 
ижтимоийлашувнинг даражасини 
белгилаб берувчи энг муҳим омиллардан 
бири бу ҳуқуқий онгдир. Ҳуқуқий онг – 

ижтимоий онг шаклларидан бири бўлиб, 
ўзида ҳуқуқий қарашлар, назариялар, 
ғоялар, тасаввурларнинг яхлит тизимини 
ифодалайди. Кишиларнинг мавжуд 
борлиқни қабул қилиш ва англашининг 
турли шакллари мавжуд. Бу ижтимоий 
онгдир. Ижтимоий онг шаклларидан 
бири – ҳуқуқий онгдир. Ҳуқуқий онг – 

кишилар томонидан ҳуқуқий 
ҳодисаларнинг субъектив қабул 
қилинишидир. Ушбу ҳодиса 
кишиларнинг қонунчилик ва ҳуқуқий 
тизим ҳақидаги билим ва 
тасаввурларининг умумий йиғиндисидан 
ташкил топади. Шахс ҳуқуқий тафаккури 
замонавий жамиятда ҳуқуқ 
нормаларининг аҳамиятини объектив 
тўғри баҳолай олиш қобилиятини ҳам ўз 
ичига олади. “Ҳуқуқий онг - ижтимоий 
онг шакли, жамият аъзоларининг мавжуд 
ҳуқуқий муносабатлар ва ҳуқуқни 
тушуниши, ҳуқуқ-тартибот ҳақидаги 
тасаввурида ўз аксини топади. Ҳуқуқии 
онг нафақат амалдаги ҳуқуқ, балки унинг 
тарихи, шунингдек бошқа жамиятлардаги 
воқеликларни билишни ҳам ўз ичига 
олади”. Алоҳида шахс, гуруҳ ва 
жамиятнинг ҳуқуқии онги ажратиб 
кўрсатилади. Ҳуқуқии онг ҳуқуқий 
мафкура ва ҳуқуқий психологиядан 
ташкил топган. Ҳуқуқий мафкура — ҳар 
хил ҳуқуқий ҳодисалар ҳақидаги нуқтаи 

назар, тушунча, ғоя ва қарашларнинг 
илмий умумлаштирилган тизимидан 
иборат. Ҳуқуқии онгнинг ҳуқуқий 
мафкура қисмида аксини топган ҳуқуқий 
ҳодисалар ҳуқуққа бағишланган махсус 
назарий изланишларда ўз ривожини 
топиб, илмий даражада англаб етилади. 
Бундай илмий асарларнинг мазмуни 
одамлар маънавий мулкига айланиб, 
уларнинг онгига аниқ ҳуқуқий 
билимларни, мулоҳазаларни, эътиқод ва 
кайфиятни олиб киради. Ҳуқуқий 
мафкура — шахснинг ҳуқуқий онгини 
илмий асосда шакллантира бориб, 
ҳуқуққа, одамнинг ҳуқуққа бўлган 
муносабатига ҳал қилувчи таъсир қилади. 
Ҳуқуқий психология — ҳуқуқий 
ҳодисаларни ҳиссиёт билан англашдир. 
Одам ижтимоий ҳодисаларни, жумладан, 

ҳуқуқий муносабатларни нафақат ақл 
билан, балки сезги билан ҳам тушуниб 
етади.  
 Ўзбекистон Республикаси 
Президенти Шавкат Мирзиёевнинг 2019 
йил 9 январдаги “Жамиятда ҳуқуқий онг 
ва ҳуқуқий маданиятни юксалтириш 
тизимини тубдан такомиллаштириш 
тўғрисида”ги ПФ-5618-сон Фармони кенг 
жамоатчиликнинг ҳуқуқий онги, ҳуқуқий 
маданияти, ҳуқуқий саводхонлик 
даражаси юксалишида амалий аҳамият 
касб этади. Ушбу Фармонда аҳолининг 
ҳуқуқий онги ва ҳуқуқий маданиятини 
юксалтиришга, жамиятда фуқароларнинг 
ҳуқуқий саводхонлиги даражасини 
оширишга тўсқинлик қилувчи қуйидаги 
муаммо ва камчиликлар сақланиб 
қолинаётганлиги санаб ўтилди. 
Жумладан, “ҳуқуқий маданиятни 
юксалтиришда, энг аввало, ҳуқуқий 
таълим ва тарбия борасидаги ишлар 
тизимли ва узвий олиб борилмаяпти. 

Узоқ йиллар давомида бу масала ҳуқуқни 
муҳофаза қилувчи органлар ва айрим 
давлат органларининг иши сифатида 
қараб келиниб, бунда оила, маҳалла ва 
фуқаролик жамияти бошқа 
институтларининг иштироки етарлича 
таъминланмаган; 
- ёшларнинг ҳуқуқий тарбиясига салбий 

таъсир кўрсатувчи омилларга нисбатан 
ҳуқуқий иммунитетни шакллантириш, 
ҳар бир шахсда қонунларга ва одоб-ахлоқ 
қоидаларига ҳурмат, миллий 
қадриятларга садоқат, 
ҳуқуқбузарликларга нисбатан 
муросасизлик ҳиссини уйғотиш ишига 
комплекс тарзда ёндашилмади; 

- аҳолининг ҳуқуқий билимларини 
оширишга доир вазифаларнинг умумий 
тусда белгиланганлиги ҳамда уларни 
амалга оширишнинг аниқ таъсирчан 
механизми мавжуд эмаслиги жамиятда 
ҳуқуқий маданиятни юксалтириш 
борасидаги ишларнинг самарасиз олиб 
борилаётганлигини кўрсатади; 
- ҳуқуқий онг ва ҳуқуқий маданиятни 
юксалтиришда шахсий манфаатлар ҳамда 
жамият манфаатлари ўртасидаги 
мувозанатни сақлаш ғояларини аҳоли 
онгига сингдириш ишларининг етарли 
олиб борилмаслиги ҳам қонун 
устуворлигини таъминлашга ўзининг 
жиддий салбий таъсирини кўрсатмоқда”. 

Сўнгги йилларда миллий ҳуқуқ тизимини 
тубдан ислоҳ қилиш, жамиятда ҳуқуқий 
маданиятни шакллантириш ҳамда 
малакали юридик кадрларни тайёрлаш 
борасида сезиларли ишлар амалга 
оширилди. Шу билан бирга, инсон ҳуқуқ 
ва эркинликларига ҳурмат муносабатини 
шакллантиришга, аҳолининг ҳуқуқий 
онги ва ҳуқуқий маданиятини 
юксалтиришга, жамиятда фуқароларнинг 

ҳуқуқий саводхонлиги даражасини 
оширишга тўсқинлик қилувчи бир қатор 
муаммо ва камчиликлар сақланиб 
қолинмоқда. Хусусан, ҳуқуқий 
маданиятни юксалтиришда, энг аввало, 
ҳуқуқий таълим ва тарбия борасидаги 
ишлар тизимли ва узвий олиб 
борилмаяпти. Узоқ йиллар давомида бу 
масала ҳуқуқни муҳофаза қилувчи 
органлар ва айрим давлат органларининг 
иши сифатида қараб келиниб, бунда оила, 
маҳалла ва фуқаролик жамияти бошқа 
институтларининг иштироки етарлича 
таъминланмаган”.  

